
GOUVÈNÈ HOCHUL ANONSE KÒMANSMAN PWOJÈ AMELYORASYON SEKIRITE 
SOU SEKSYON OTOWOUT LONG ISLAND NAN DIREKSYON LÈS NAN QUEENS 

KI KOUTE 83 MILYON DOLA  
  

Pwojè a pral konstwi nouvo vwa oksilyè, rekonstwi ranp yo epi ede redui blokis  
  

Nouvo pon ki transpòte Oceania Street nan Bayside pa anlè Otowout Long Island 
pral bay plis sekirite pou pyeton ak siklis yo  

  
  
Gouvènè Kathy Hochul te anonse jodi a ke konstriksyon an te kòmanse nan yon pwojè 
83 milyon dola nan Queens pou amelyore sikilasyon ak redui blokis sou Otowout Long 
Island (I-495) nan direksyon lès ant ranp antre a apati Otowout Clearview nan direksyon 
sid pou ranp Soti 29 ale pou Springfield Boulevard. Pwojè a pral konstwi yon nouvo vwa 
oksilyè, rekonstwi de ranp antre ak yon ranp soti, epi amelyore vwa akselerasyon ak 
ralantisman yo nan limit pwojè a. Sa fè pati rekò 32.8 milya dola Bidjè Adopte Ane 
Fiskal 2023, Plan Kapital DOT sou senk ane a pou amelyore wout, pon, ayewopò, 
enstalasyon santye, pòt ak lòt sistèm transpò piblik eta a.  
  
"Sekirite se yon priyorite prensipal pou enfrastrikti transpò nou, se poutèt sa n ap 
envesti nan amelyorasyon enpòtan sa yo sou Otowout Long Island lan", Gouvènè 
Hochul te deklare. "Nou rete konsantre anpil sou rann enfrastrikti nou pi sekiritè ak pi 
efikas, epi envesti nan pwojè enfrastrikti tankou sila pral asire kominote nou yo ak rezo 
transpò yo atravè eta a byen konekte. Otomobilis yo nan seksyon frekante sa sou 
otowout la te istorikman gen gwo blokis ak reta, epi pwojè sa pral ede fasilite vwayaj 
nan benefis rezidan lokal yo ak tout moun ki itilize koridò enpòtan sa a".  
  
Nouvo vwa oksilyè a, k ap konstwi sou kote otowout prensipal twa vwa, pral fasilite 
manèv chanjman vwa yo nan bay yon vwa kontinyèl pou sikilasyon ki antre ak soti nan 
Otowout Long Island nan direksyon lès ant Otowout Clearview nan direksyon sid ak 
Springfield Boulevard.  
  
Sou kote vwa oksilyè a, de ranp antre konsekitif (soti nan Otowout Clearview nan 
direksyon nò ak Otowout Horace Harding nan 212th Street) ak yon ranp soti (pou 
Springfield Boulevard) pral reyaliyen, vwa akselerasyon ak ralantisman ranp yo pral 
pwolonje epi distans ant ranp antre apati Otowout Horace Harding nan 212th Street ak 
ranp soti pou Springfield Boulevard pral ogmante. Adisyon vwa oksilyè a, ansanm ak 



modifikasyon nan ranp yo, pral amelyore sikilasyon an epi elimine nesesite pou de 
panno siyalizasyon ki aktyèlman sitiye nan ranp antre apati Otowout Clearview nan 
direksyon nò a ak ranp antre apati Otowout Horace Harding nan 212th Street.  
  
Pwojè a pral gen ladan tou konstriksyon baryè kont bri sou Otowout Long Island nan 
direksyon lès ak direksyon lwès nan limit pwojè a, avèk yon baryè kont bri total ki 
mezire 6,500 pye ki pral redui bri sikilasyon pou plis pase 300 kay.  
  
Anplis de sa, pwojè a pral ranplase pon ki transpòte Oceania Street nan Bayside pa 
anlè Otowout Long Island nan direksyon lès ak direksyon lwès pou resevwa nouvo vwa 
oksilyè nan direksyon lès ki anba a. Vwa esklizif ki vire agòch yo pral konstwi tou sou 
pon an nan entèseksyon nan direksyon nò ak direksyon sid yo avèk Otowout Horace 
Harding, ki pral ogmante kapasite estokaj pou veyikil ki vire agòch nan tou de direksyon 
yo. Pwojè a pral enstale yon nouvo sifas chose, nouvo bann ak nouvo panno ak nouvo 
limyè siyalizasyon ki pral gen ladan orè siyalizasyon optimize pou redui reta ak sipò pou 
veyikil ki vire agòch yo nan entèseksyon Oceania Street ak Otowout Horace Harding yo.  
  
Nouvo pon an pral bay tou pi bon sekirite pou pyeton ak siklis yo. Nouvo twotwa yo, ki 
pral konstwi nan bò lès ak lwès pon an pral resevwa pyeton ak siklis. Yon karakteristik 
sekirite otowout la ki rele bann ki trase (ki pwodui vibrasyon pèseptib) pral enstale 
anndan twotwa yo pou separe pyeton ak siklis yo.  
  
Lòt avantaj yo gen ladan rekonstriksyon ranp koub aksesib an konfòmite ak Lwa sou 
Ameriken ki gen Andikap (Americans with Disabilities Act, ADA) nan tou de 
entèseksyon nan Oceania Street avèk Otowout Harding Expressway ak enstalasyon 
Siyal pou Pyeton Aksesib (Accessible Pedestrian Signals, APS), ki kominike 
enfòmasyon sou sik "Mache" ak "Pa Mache" yo nan yon fòm ki pa vizyèl pou pyeton ki 
gen pwoblèm vizyon yo. Pwojè a pral amelyore sistèm ekleraj aktyèl la pou enstale 
nouvo ekleraj LED anlè ak anba teras pon an pou pi bon vizibilite. Sistèm Transpò 
Entelijan (Intelligent Transportation Systems, ITS) aktyèl la nan limit pwojè a pral 
amelyore tou.  
  
Komisè Depatman Transpò a (Department of Transportation, DOT), Marie Therese 
Dominguez, te deklare, "Anba lidèchip Gouvènè Hochul, Eta New York ap fè 
envestisman ki enpòtan nan enfrastrikti ki amelyore sekirite ak sipòte kwasans kontinyèl 
ekonomi nou an. Pwojè endispansab sa demontre tou angajman nou pou konstwi yon 
rezo transpò rezistan ki benefisye otomobilis, pyeton ak siklis yo - pandan l ap fè 
avanse mobilite moun yo ak mouvman komès".  
  
Senatè Eta, Toby Ann Stavisky, te deklare, "Pwojè konstriksyon sa pral amelyore 
anpil sikilasyon nan wout ki frekante sa yo. Machin ak kamyon travèse pon an epi itilize 
Clearview ak LIE pou jwenn aksè ak lès Queens ak Long Island. Mwen remèsye 
Gouvènè Hochul pou gwo envestisman sa nan enfrastrikti nou ak Depatman Transpò a 
pou travay di yo pou amelyore sekirite sikilasyon".  
  



Senatè Eta John Liu te deklare, "Opsyon transpò yo trè limite pou pasaje nan nòdès 
Queens yo, sa ki mennen nan blokis sikilasyon fristran sou gwo atè yo tankou Otowout 
Long Island. Amelyore ak ranfòse Sistèm atè esansyèl sa a pral ede soulaje anbouteyaj 
yo ak ede tan vwayaj pou chofè yo".  
  

Prezidan Minisipalite Queens lan, Donovan Richards Jr., te deklare,"Amelyorasyon 
nan sekirite sa yo sou Otowout Long Island lan se yon etap enpòtan nan amelyorasyon 
kontinyèl enfrastrikti transpò na minisipalite nou an. Chofè ki itilize LIE pral byento 
eksperimante trajè ki pi an sekirite ak pi rapid gras ak amelyorasyon sa yo. Mwen 
remèsye Gouvènè Kathy Hochul ak Komisè Transpò Eta a, Marie Therese Dominguez, 
dèske yo fè travay sa tounen yon priyorite".  

  
Manm Konsèy Linda Lee te deklare "Kòm yon moun ki vwayaje sou Otowout Long 
Island lan chak jou, mwen te wè dirèkteman enfrastrikti obsolèt li te yon kòz frekan 
blokis ak kolizyon danjere machin, espesyalman nan vwa direksyon lès li yo. Mwen 
kontan anpil Gouvènè Kathy Hochul kontinye envesti pou modènize wout ak otowout 
lokal nou yo pou amelyore sekirite pou otomobilis ak pyeton lès Queens yo, pandan sa 
ap ogmante sikilasyon nan youn nan wout ki pi frekante ak vital Vil nou an".  
  
Manm Konsèy la, Sandra Ung, e deklare, "Nenpòt pwojè pou ede fasilite blokis se 
bon nouvèl pou moun k ap viv nan nòdès Queens epi ki itilize Otowout Long Island lan 
pou ale nan travay oswa nan aktivite lwazi nan Konte Nassau. Men ranplasman pon an 
sou LIE nan Oceania Street se bon nouvèl tou pou pyeton ak siklis yo nan distri mwen 
an ki itilize ak renmen Pak Cunningham ki toupre a. Mwen vle remèsye Gouvènè Kathy 
Hochul dèske li te dirije pwojè sa pou amelyore kalite lavi pou rezidan yo nan distri 
mwen an".  

